
QORTI TAL-APPELL

IMHALLFIN
S.T.O0. PRIM IMHALLEF SILVIO CAMILLERI

ONOR. IMHALLEF GIANNINO CARUANA DEMAJO
ONOR. IMHALLEF NOEL CUSCHIERI

Seduta ta’ nhar il-Gimgha 24 ta’ Gunju 2016

Numru 12

Rikors numru 232/08 JA

Saviour D’Emanuele u martu Antonia D’Emanuele
V.
Tarcisio Darmanin u martu Doris Darmanin u b’digriet tal-15 ta’

Frar 2016 stante |-mewt ta’ Doris Darmanin, l-atti gew trasfuzi f
isem |-istess Tarcisio Darmanin, Mario Darmanin u Fiona Darmanin

[I-Qorti:

Preliminari

1. Dan huwa appell ad istanza tal-konvenuti Tarcisio u Doris
Darmanin mis-sentenza moghtija mill-Prim’Awla tal-Qorti Civili tal-24 ta’
Frar 2012 |i permezz tieghu ged jitolbu lil din il-qorti tirrevoka in parti s-

sentenza appellata fejn ordnat it-twaqgiegh tal-kamra mibnija fuq il-bejt,

bl-ispejjez taz-zewq istanzi kontra I-konvenut (recte I-atturi) appellati.

2. Ghal intendiment ahjar ta’ dan I-appell is-sentenza moghtija mill-

ewwel Qorti geghda tigi hawnhekk riprodotta fl-intier taghha:

‘Rat ir-rikors guramentat ipprezentat fis-6 ta’ Marzu 2008 li
permezz tieghu l-atturi ppremettew:

“Illi huma proprjetarji tal-fond Flat 2, Sandylee Flats, Triq is-
Serkin, Marsa, liema fond jinsab mikri lill-intimati.

“llil huma koll proprjetarji tal-fond sottostanti I-imsemmi fond
Flat 2 kif ukoll tal-arja sovrastanti |-istess msemmi fond Flat 2.

‘Il l-intimati abbuzivament u llegalment, klandestinament u
kontra |-volonta’ tar-rikorrenti u minghajr permess ta’ zvilupp
bnew struttura fl-arja sovrastanti I-imsemmi fond Flat 2, arja
proprjeta’ tar-rikorrenti u dan kif sejjer jirrizulta ahjar waqt is-
smiegh tal-kawza.

‘I lI-imsemmija struttra barra li diet mibnija abbuzivament,
illegalment, klandestinament u kontra |-volonta’ tar-rikorrenti fl-
arja proprjeta’ tar-rikorrenti giet ukoll mibnija minghajr tharis u
rispett tar-regoli, principji u esigenzi ta’ kostruzzjoni u bini sigur,
minghajr perikolu u li ma johlogx hsara u dan kif ser jigi spjegat,
deskritt u mfisser f'dettall waqt is-smigh tal-kawza.

‘i ghalkemm I-intimati gew mitluba mir-rikorrenti sabiex
minnufih u minghajr dewmien ihottu I-bini u l-istruttura li kienu
bnew abbuzivaemnt u llegalment, klandestinament u kontra |-
volonta’ tar-rikorrenti u minghajr permess ta’ zvilupp fl-arja
proprjeta’ tar-rikorrenti, dawn naqsu milli jaghmlu dan.

“‘Ghalhekk I-esponenti rikorrenti umilment jitolbu lil dina I-
Onorabbli Qorti ghar-ragunijiet premessi joghgobha:

1. “Tiddikjara u tiddecCiedi i I-intimati esegwew
kostruzzjonijiet, bini u xoghlijiet fl-arja tal-fond Flat 2, Sandylee
Flats, Trig is-Serkin, Marsa, proprjeta’ tal-istess esponenti
rikorrenti, minghajr il-permess tar-rikorrenti, minghajr ebda dritt
fil-ligi u b’mod abbuziv, b’'mod abbuziv, b'mod illegali,
klandestinament u minghajr il-permess ta’ zvilupp u bi hsara
ghall-istruttura shiha tal-korp tal-bini i Il-istess fond Flat 2
jaghmel parti u b’perikolu ghall-pubbliku u residenti fil-fond
sottostanti u I-fondi adjacenti; u

2. “Konsegwentement tikkundanna u tordna lill-intimati
sabiex fi zmien gasir u perentorju li jigi llhom prefiss mill-istess
Onorabbli Qorti jnehhu kull kostruzzjoni, bini jew xoghlijiet
maghmula minnhom minghajr il-permess tar-rikorrenti,
minghajr ebda dritt fil-ligi u b’'mod abbuziv, b’mod illegali,
klandestinament u minghajr il-permess ta’ zvilupp u bi hsara
ghall-istruttura shiha tal-korp ta’ bini |i Il-istess fond Flat 2
jaghmel parti u b’perikolu ghall-pubbliku u residenti fil-fondi
sottostanti u I-fondi adja¢enti u dan okkorrendo taht id-
direzzjoni u s-sorveljanza ta’ periti nominandi; u

3. “fin-nuqqas li I-intimati jaghmlu dak ordnat lilhom skond it-
talba kontenuta fil-paragrafu precedenti, tawtorizza lill-
esponenti rikorrenti sabiex huma stess jaghmlu dawk ix-
xoghlijiet kollha necessarji u li jiQu ordnati li jsiru minn dina I-
Onorabbli Qorti ai termini tat-talba pre¢edenti okkorrendo taht
id-direzzjoni u s-sorveljanza tal-istess periti nominandi u dana a
spejjez tal-istess intimati.

“Bl-ispejjez inkluz dawk tal-ittra bonarja tal-11 ta’ Jannar 2008 u
tal-Protest Gudizzjarju prezentat fil-15 ta’ Jannar 2008 kontra |-
intimati li minn issa huma ngunti ghas-subizzjoni.

“Rat id-dikjarazzjoni mahlufa tal-atturi u I-lista tax-xhieda.

‘Rat ir-risposta guramentata tal-konvenuti konjugi Darmanin
prezentata fil-25 ta’ Marzu 2008, li permezz taghha e¢cepew:

“Illi fl-ewwel lok l-insostenibbilta’ in parti tal-azzjoni kif esperita
stante illi r-rikorrenti huwa priv mill-interess guridiku kwantu
ghal dak li jikkon¢erna l-allegat abbuz, illegalita’ u konformita’
mal-permessi u dana ghaliex |-enforzabbilta’ ta’ tali tikkoncerna
lill-awtoritajiet kompetenti;

“llli minghajr pregudizzju ghas-suespost u biss ghal kull buon
fini, il-kamrin in kwistjoni ilha mibnija ghal dawn I-ahhar ¢irka
hmistax-il sena u ma hemm I-ebda enforcement fugha u
ghalhekk il-prezunzjoni hija li hi munita bil-permess;

“lli I-esponenti, mhux kif allegat fir-rikors promotur bnew il-
kamrin fuq il-bejt minghajr I-kunsens tar-rikorrenti, anzi kien I-
istess rikorrenti li galu u ndikaw lill-intimati fejn kellhom isiru |-
hitan in kwistjoni;

“Illi langas ma huwa minnu illi I-kamrin ged tikkawza hsarat
strutturali fil-fondi mertu tal-kawza u dan kif ser jigi ppruvat
wagqt il-mori tal-kawza;

“lli ghalhekk it-talbiet rikorrenti huma nfondati fil-fatt u fid-dritt u
ghandhom jigu mi¢huda bl-ispejjez.

“Rat id-dikjarazzjoni mahlufa tal-konvenuti konjugi Darmanin u
I-lista tax-xhieda.

“Rat il-verbali tas-seduti mizmuma mill-Assistent Gudizzjarju
Dr. Elena Naudi Depasquale li giet nominata biex tigbor il-provi
f'din il-kawza.

‘Rat id-digriet moghti fl-4 ta’ Frar 2009 li permezz tieghu gie
nominat bhala Perit Tekniku I[-A.l.C. Mario Cassar. Rat ir-
rapport li gie sussegwentement prezentat u debitament
ikkonfermat bil-gurament mill-estess espert;

“Semghet lill-istess perit in eskussjoni;

‘Rat l-atti processwali nkluz in-noti ta’ sottomissjonijiet tal-
partijiet;

‘Rat il-verbal tas-seduta tat-23 ta’ Jannar 2012 fejn il-kawza
giet differita ghas-sentenza,

Ikkunsidrat;

“Illi I-atturi ged jitolbu li I1-Qorti tordna t-twaqgiegh ta’ kamra i I-
konvenuti bnew fil-fond mikri lilhom mill-attur; l-atturi isostnu li
din inbniet minghajr il-permess taghhom, kontra r-regolamenti
tal-bini u qed tikkawza hsara fil-kumplament tal-proprjeta’
taghhom.

‘Il mill-osservazzjonijiet tal-Perit Tekniku (a fol. 100 tal-
process) jirrizulta:

“I. i l-uniku permess ta’ zvilupp Ii jkopri I-bini tal-
washroom huwa dak bir-riferenza PA3230/93 — Dok PV2). Din
il-washroom hija dik fuq l-arja tal-fond bin-numru 1 Sandylee
Flats u mhux fl-arja tal-bejt tal-Flat numru 2, il-flat mikri lill-
konvenuti ...

Vii. llli fil-fehma tal-esponent |-washroom ma tistax tigi
sanata minhabba ksur tal-ligijiet sanitarji li ghandhom xjagsmu
mal-qgisien tal-bitha fuq wara tal-fond.”

“‘Aktar il quddiem I-istess Perit wasal ghal dawn il-
konkluzjonijiet;

a. ll-kamra retrostanti li tinsab fuq l-arja tal-flat bin-numru
2 li huwa |-fond mikri lill-konvenut giet mibnija mill-konvenut li
niffidha mal-fond sottostanti tieghu b’ garigor.

“b. llli I-bini ta’ din il-kamra m’ghamel ebda hsara strutturali
lill-fond sottostanti;

C. Hlli ma ngabux provi li I-attur illi jigi sid il-fond ta I-
permess lill-konvenut biex jibni din il-kamra.”

“Ili 1-Qorti fuq l-iskorta ta’ diversi sentenzi ghalhekk ma tarax
ghaliex m’ghandhiex taddotta u taghmel taghha (naturalment
mill-punto di vista tekniku) il-konkluzjonijiet tal-espert tekniku.
Kif galet il-Qorti tal-Appell fil-kawza deciza fit-23 ta’ Gunju 1967
fl-ismijiet “Giswarda Bugeja vs Emanuele Muscat et”
“ghalkemm il-Qorti mhux marbuta i taccetta I-konkluzjonijiet
peritali kontra |-konvinzjonijet taghha innifisha, u I-
konkluzjonijiet  peritali bhal materjali  struttorji  ohrajn
kontrollabbli mill-gudikant, madankollu il giudizio del’ arte’
espress mit-tekniku ma jistghux u m’ ghandux, aktar u aktar
fejn il-parti interessata ma tkunx ipprevaliet ruhha mill-fakolta’
lilha moghtija b’talba ta’ nomina ta’ periti addizzjonali, jigi
Skartat facilment, ammenoke’ ma  jkunx  jidher
sodisfacentement illi I-konkluzjonijiet peritali huma fil-kumpless
kollu tac-cirkostanzi rragonevoli.”

“lli huwa stabbilit allura fi ftit kliem li I-konvenuti bnew il-kamra
in kwistjoni minghajr il-permess tas-sidien l-atturi, minghajr il-
permessi edilizji, liema permessi ma jistghux jigu sanati; izda
din il-kamra ma hijiex tikkawza hsara lill-kumplament tal-bini.

“Ii I-Qorti jidhrilha li a bazi tal-fatt li I-kamra ttellghet minghajr il-
permessi tal-bini necessarji u allura jirrendu lill-atturi soggetti
ghall-pro¢eduri kriminali, huwa bizzejjed biex I-atturi jirnexxu fit-
talba taghhom. Jidher fil-fatt li dawn il-pro¢eduri gja’ bdew —
anke jekk jista’ jkun li kienu I-atturi stess li rrapportaw dan lill-
MEPA. I1I-Qorti ma taqgbilx biss mar-relazzjoni peritali li |I-atturi
ma kienux jafu bil-bini taghha. Jista’ jaghti |-kaz li huma ma
kienux a konoxxenza tal-gisien tal-kamra izda li I-konvenut kien
ged jibniha kieu jafu zgur. Biss ladarba issa jriduha titnehha,
ghandhom kull dritt li jitolbu li dan isir — specjalment in vista tal-
fatt li kif gja’ issemma, huma passibbli ta’ proceduri kriminali u
fuq kollox il-proprjeta’ hija taghhom.

“‘Ghal dawn il-motivi, il-Qorti tiddeciedi din il-kawza billi
tilga’ I-eccezzjonijiet tal-konvenuti biss fir-rigward tal-fatt li
l-kamra ged tikkawza hsara, izda tichadhom ghall-
kumplament, u kwindi tilga’ t-talbiet kollha attrici
minhabba li I-kamra nbniet minghajr il-permessi tal-bini
necessarji. Ghall-fini tat-tieni talba [|-Qorti tipprefiggi



App. Civ. 232/08

terminu ta’ xahar, u tinnomina bhala Perit Tekniku lill-A.I.C.
Mario Cassar sabiex f’kull kaz jissorvelja x-xoghol.

‘L-ispejjez ghandhom jigu sopportati mill-konvenuti.”

Rikors tal-appell tal-konvenuti Tarcisio u Doris Darmanin

(14.03.2012)

3. ll-konvenuti hassew ruhhom aggravati in parte bid-decizjoni tal-
ewwel Qorti, limitatament in kwantu hija ordnat it-tnehhija tal-
kostruzzjoni peress |i mhux munita bil-permesi mill-Awtoritajiet

kompetenti, u ghalhekk interponew dan |-appell minnha.

4. Huma jaghmlu referenza ghal dik il-parti tas-sentenza appellata

fejn jinghad:

“li 1-Qorti jidhrilha Ii a bazi tal-fatt |i |-kamra ttellghet minghajr il-
permessi tal-bini necessarji u allura jirrendu lill-atturi soggetti
ghall-proceduri kriminali, huwa bizzejjed biex Il-atturi jirnexxu fit-
talba taghhom. Jidher fil-fatt li dawn il-pro¢eduri gja bdew — anke
Jekk jista’ jkun i kienu l-atturi stess li rraportaw dan lill-MEPA. 1I-
Qorti ma tagbilx biss mar-relazzjoni peritali li I-atturi ma kinux jafu
bl-bini taghha. Jista’ jaghti I-kaz li huma ma kinux a konoxxenza
tal-qisien tal-kamra izda Ii I-konvenut kien ged jibniha kienu jafu
zgur. Biss ladarba issa jriduha titnehha, ghandhom kull dritt li
jitolbu li dan isir — specjalment in vista tal-fatt i kif gia ssemma,
huwa passibbli ta’ pro¢eduri kriminali u fuq kollox il-proprjeta’ hija
taghhom.”

5. Huma jilmentaw illi I-ewwel Qorti marret oltre |-poteri taghha meta
irriteniet li I-kamra kellha titnehha peress li |-atturi huma passibbli ghal

pro¢eduri kriminali. Jargumentaw illi hawnhekk non si tratta ta’ zvilupp li

fil-kkonfront tieghu I-Awtorita® kompetenti harget ordni ta’ twaqqiegh, izda
zvilupp li ghad hemm il-possibilita’ li jigi sanat. Jghidu li fkaz li jigi sanat
mhux talli l-atturi appellati ma jkunux passibbli ghal pro¢eduri kriminali,
talli jkun zdied il-valur tal-proprjeta’ mikrija lilhom. Izidu jghidu wkoll illi I-
kostruzzjoni in kwistjoni inbniet gabel I-1 ta’ Jannar 1993 u ghaldaqgstant
il-ligijiet tal-ippjanar stess jipprovdu li ghalkemm tali struttura ma titgiesx

li hija munita bil-permessi ma jistax jigi ordnat it-twaqqgiegh taghha.

L-atturi appellati gew notifikati bir-rikors tal-appell fit-12.10.2015.

6. Ir-rikors tal-appell die notifikat lill-appellati permezz tal-pro¢edura
tal-affissjoni u pubblikazzjoni. FI-20.09.2012 twahhlu kopji mal-indirizz
261, Trig Sant’ Ursola, Valletta, mal-Ghassa tal-Pulizija, Valletta, u mal-
Ufficcju tal-Kunsill Lokali, Valletta. Saret ukoll pubblikazzjoni fil-
Gazzetta tal-Gvern tas-16.11.2012, fil-gazzetta n-Nazzjon tas-
17.01.2014, u fil-gazzetta t-Times of Malta tat-12.10.2015. Minkejja n-
notifika b’din il-pro¢edura, ma giet ipprezentata |-ebda risposta tal-appell

da parti tal-atturi appellati.

7. L-appell gie appuntat ghas-smiegh ghas-07.12.2015, izda irrizulta
li I-atturi appellati ma kienux gew notifikati bl-avviz tas-smiegh u |-verbal
gie komunikat lid-difensur taghhom, Dr Pio Valletta, li ta I-visto fid-

09.12.2015.

8. Fil-15.02.2016 gew legittimati I-atti wara |-mewt tal-konvenuta

Doris Darmanin fit-02.10.2014.

9. Fit-23.02 2016 [-atturi appellati ipprezentaw rikors fejn wara li

ghamlu referenza:

(1) ghall-Artikolu 963(1) tal-Kapitolu 12 tal-Ligijiet ta’ Malta i jistipula
li I-procedura bil-miktub fkawza fil-grad tal-appell ghandha tigi

maghluqa fi Zmien sena, u

(i)  ghall-Artikolu 146(1) li jipprovdi li I-proc¢edura bil-miktub quddiem
il-qorti fil-grad tal-appell titgies maghluga bit-twegiba ghar-rikors u fin-

nuqgas ta’ twegiba, bl-gheluq taz-Zzmien moghti ghaliha (u cioe™ 20 jum).

Sostnew lli fil-kkaz odjern il-proc¢eduri bil-miktub inghalqu ‘1 fug miz-
zmien perentorju ta’ sena u ghalhekk talbu i |-appell tal-konvenuti

appellanti jigi dikjarat dezert.

10. Ill-konvenuti appellanti irrispondew ghal dan ir-rikors fit-13.04.2016
u sostnew li t-talba ma tistax tigi akkolta ghaliex fi¢-Cirkostanzi mhix

legalment possibbli skont I-Artikolu 963(3) u 963A.

Konsiderazzjonijiet ta’ din il-qorti fir-rigward tar-rikors tal-atturi ghal

dezerzjoni

11.

12.

Id-dispozizzonijiet relevanti tal-ligi huma dawn:

“L-Artikolu 963 Kap 12:

(1) “Bla hsara tad-disposizzjonijiet tas-subartikolu (3) u tal-artikoli
416 u 420, il-procedura bil-miktub, fkull kawza, ghandha tigi
maghluqa, fil-qorti tal-ewwel grad, fiz-Zmien perentorju ta’ sitt xhur, u,
fil-qorti fi grad ta’ appell, fiz-zmien perentorju ta’ sena.

(2) “Fil-qorti tal-ewwel grad, iz-zmien jibda ghaddej minn dak in-nhar
tal-prezentata tar-rikors guramentat, u, fil-qorti fi grad ta’ appell, minn
dak in-nhar tal-prezentata tar-rikors tal-appell ghat-thassir jew tibdil
tas-sentenza appellata.

(3) “Jekk, ukoll jekk ikunu ghaddew iz-zminijiet perentorji msemmijin
fis-subartikolu (1), jinsab li |-pro¢eduri bil-miktub fkawza m’humiex
maghluqa, il-qorti ghandha ghal darba wahda biss taghti dawk I-
ordnijiet li jidhrilha xierga sabiex |-istess pro¢eduri jinghalqu kemm
jista’ jkun malajr u sabiex jigi evitat illi I-kawza tmur dezerta minhabba
fxi nuqqas ta’ notifika jew minhabba fxi nuqqas ta’ twettiq ta’ xi
procedura jew formalita’.

“(3A) Id-dezerzjoni ta’ kawza ghandha tigi dikjarata b’digriet moghti fil-
gorti bil-miftuh jekk, wara li jkunu nghataw [-ordnijiet imsemmijin fis-
subartikolu (3), il-proceduri bil-miktub jibqghu ma jinghalqux.

“L-Artikolu 146:

‘(1) ll-pro¢edura bil-miktub quddiem il-qgorti fi grad ta’ appell titgies
maghluqa bit-twegiba ghar-rikors, u fin-nugqas ta’ twegiba, bl-eghluq
taz-zmien moghti ghaliha.”

lt-tappi relevanti sakemm l-appell ta’ llum gie notifikat lill-appellati

huma s-segwenti:

L-appell gie prezentat fl-14.03.2012;

o Kien hemm tlett riferti ta’ notifiki negattivi waqt il-hinijiet legali fis-
16.3.2012, 23.3.2012 u 5.4.2012 fl-indirizz “Sunny Lodge”, Triq il-Parilja,
Sta. Venera, bil-marixxal jirrapporta f'’kull okkazzjoni li ma sabx I-indirizz

imsemmi;

o Saru zewg tentattivi ta’ notifika ohra fil-hinijiet legali fit-2.7.2012 u
fis-6/7/2012 findirizz differenti u ¢ioe™ 261, Trig Sant’ Ursula, Valletta li
t-tnejn kellhom ezitu negattiv bil-marixxal jirraporta li fkull okkazzjoni ma

fetah hadd;

o Fil-31.7.2012 il-konvenuti appellanti talbu li l-appellati jigu
notifikati wara |-hin legali liema talba ntlaqghet u r-riferta relattiva tas-

27.8.2012 fl-indirizz fuq imsemmi tghid li ma fetah hadd;

o Fil-31.8.2012 l-appellanti talbu li n-notifika ssir permezz tal-
affissjoni u |-pubblikazzjoni (Art. 187 tal-Kap. 12) u t-talba ntlaqghet mill-
gorti u mill-atti jirrizulta li |-pro¢ess previst mil-ligi ghal tali notifika

inghalaq bil-pubblikazzjoni f gurnal bl-Ingliz fit-12 ta’ Ottubru 2015.

o L-appellati ma pprezentawx risposta u ghalhekk skont I-Artikolu

144(1) tal-Kap. 12 il-pro¢edura bil-miktub titgies li ghalget bl-gheluq ta’

ghoxrin (20) jum min-notifika, u allura fit-02.11.2015.

10

13.  Mill-premess jirrizulta li ma jistax jinghad li I-appellanti ma kienux
diligenti fit-tentattivi taghhom sabiex jinnotifikaw lill-appellati bir-rikors
tal-appell izda xorta wahda ma rnexxilhomx jaghlqu I-pro¢eduri bil-
miktub fi zmien sena mid-data tal-prezentata tal-appell. B’danakollu |-
Artikolu 963(3) tal-Kap. 12 jipprovdi, kif rajna, li wkoll jekk jinstab i z-
zminijiet perentorji previsti mil-ligi jkunu ghaddew il-Qorti ghandha ghal
darba wahda biss taghti dawk I-ordnijiet li jidhrilha sabiex il-pro¢eduri bil-
miktub jinghalqu sabiex b’hekk jigi evitat li I-appell imur dezert. Issa, kif
inghad, fil-31.8.2012, u c¢ioe" gabel mat-terminu perentorju ghall-gheluq
tal-proc¢eduri bil-miktub kien skada, l-appellanti talbu li jigu awtorizzati
jinnotifikaw lill-appellati bil-procedura tal-affissjoni u pubblikazzjoni u din
it-talba ntlagghet minn din il-Qorti. Din I-akkoljiment tal-Qorti tat-talba
msemmija tinkwadra bhala ordni fit-termini tal-Artikolu 963(3) tal-Kap.
12 sabiex il-pro¢eduri bil-miktub jinghalqu u ghalhekk issa li dak |-ordni
gie esegwit u l-appellati gew notifikati bl-appell, ghalkemm wara t-

terminu ta’ sena, gie b’hekk evitat li I-appell imur dezert.

14. Anke kieku Il-akkoljiment tat-talba ghan-notifika bil-pubblikazjoni u
affissjoni ma kienetx tinkwadra bhala ordni taht I-Artikolu 963(3) xorta
jibga’ I-fatt li fl-ewwel dehra quddiem din il-Qorti l-appell kien jirrizulta li
gie notifikat u jkun kontrosens guridiku li jigi ritenut li kieku ma giex hekk

notifikat id-dezerzjoni setghet tigi evitata bl-ordni li taghti I-Qorti izda issa

11

li gie notifikat id-dezerzjoni ma tkunx tista’ tigi evitata. Bil-fatt li fl-ewwel
dehra l-appell kien jirrizulta li gie notifikat, anke jekk wara li kien ghadda

t-terminu ta’ sena, tigi evitata d-dezerzjoni.

15. Ghalhekk, it-talba tal-appellati maghmula bir-rikors taghhom tat-

23 ta’ Frar 2016 ged tigi michuda.

Konsiderazzjonijiet ta’ din il-qorti fir-rigward tal-appell tal-

konvenuti

ll-kawza odjerna

16. L-atturi appellati huma proprjetarji tal-fond Flat 2, Sandylee Flats,
Triq is-Serkin, Marsa, liema fond huwa mikri lill-konvenuti appellanti. L-
atturi appellanti huma wkoll proprjetarji tal-fond sottostanti u tal-arja
sovrastanti tali Flat 2. Huma intavolaw din il-kawza kontra I-konvenuti
minhabba li dawn bnew kamra fl-arja sovrastanti l-appartament mikri
ghandhom (i) minghajr il-permess taghhom (ii) kontra r-regolamenti tal-
bini u (iii) b’mod li ged tikkawza hsara fil-kumplament tal-proprjeta’

taghhom.

Konkluzjoni tal-perit tekniku

17. ll-perit tekniku ikkonkluda li (i) ma ngabux provi li l-atturi taw

permess lill-inkwilini taghhom (il-konvenuti) biex jibnu I-kamra, (i) il-
kamra nbniet minghajr il-permessi tal-bini u li fil-fehma tieghu ma tistax
tigi sanata minhabba ksur ta’ ligijiet sanitarji, u (iii) il-kamra mhux ged

tikkawza hsara strutturali fil-fond sottostanti.

L-ewwel Qorti dwar il-konkluzjoni tal-perit tekniku

18. Fir-rigward ta’ dawn il-konkluzjonijiet tal-perit tekniku I-ewwel Qorti
esprimiet runha hekk: (i) minkejja li I-perit tekniku gal Ii I-atturi ma kienux
taw lill-konvenuti |-permess biex jibnu I-kamra, hija kienet konvinta |i I-
atturi kienu jafu li I-konvenuti kienu geghdin jibnuha, anke jekk ma
kienux konxji tal-qgisien taghha; (ii) dehrilha li abbazi tal-fatt li I-kamra
inbniet minghajr il-permessi (u allura dan jirrendi lill-atturi soggetti ghal
proceduri kriminali) dan huwa bizzejjed biex huma jirnexxu fit-talba
taghhom (anke jekk kienu l-istess atturi li irraportaw lill-MEPA); (iii)
accettat il-konkluzjoni tal-perit li -kamra ma kienet ged tikkaguna I-ebda
hsara. Ghalhekk laqghet it-talbiet tal-atturi abbazi tal-fatt li I-kamra

nbniet minghajr il-permessi tal-bini.

ll-kamra mertu tal-kawza nbniet minghajr permessi

19.  L-attur Saviour D’Emanuele fix-xhieda tieghu' xehed li ghalkemm

l-arja tal-bejt hija tieghu, l-intimati, inkwilini tieghu — tal-flat 2, kellhom id-

! Xiehda ta’ Saviour D’Emanuele tal-11 ta’ Frar 2010, fol 49-60

dritt li juzawh. Gara li fuq in-naha |-ohra tal-bejt — dik li tigi fuq il-flat 1 —
mikri lil nies ohra, ittellghet washroom. Tali washroom ittellghet bil-
permessi tal-MEPA (applikazzjoni nru: PA3230/93). L-attur spjega li
darba minnhom il-konvenut kien saqgsieh jekk jistax itella” washroom hu
wkoll u huwa ma oggezzjonax li huwa jtella’ washroom bhal ma hemm
fuq l-arja tan-naha |-ohra. “Jiena dan qalli biex ‘intella washroom Salv’;
ghax dan kien jahdem mieghi; qalli ‘l-iehor tella’ washroom’; ghidtlu ‘u
inti tella’ ohra bhalu’” Huwa jenfasizza |li meta tah |-awtorizzazzjoni li
jaghmel washroom kellu jaghmilha bhal tan-naha I-ohra. Kompla jghid li
zmien wara, wara li tbattal il-flat I-iehor, kien tela’ fuqg il-bejt u induna li
“...flok il-washroom kien hemm erbghin pied mibni! U washroom mhux
erbghin pied!”. Din l-istruttura fil-fatt geghda tigi uzata mill-konvenuta

bhala k¢ina/kamra tal-ikel u jidher li hija konnessa mal-Flat 2 mikrija lill-

intimati permezz ta’ garigor.”

20. Konsegwentement l-istess attur appellat ghamel rapport mal-
MEPA. II-MEPA harget Enforcement Order fisem Il-attur (ECF
00298/08) datata 02.06.2008° fejn esigiet li kull zvilupp li mhux skont il-
permess PA3230/93 jitnehha. Huwa fit-13.06.2008" kien irrisponda
permezz tal-avukat tieghu fejn spjega li ma xtagx jikkontesta I-
Enforcement Order izda kien ged jikkontestaha biss in kwantu inharget

kontra tieghu, u ordnatlu li jnehhi l-istruttura, haga li ma jistax jaghmel in

2 Araritratt 3 a fol 121
® Dok SD1, fol 103
* Dok SD2, fol 104

14



App. Civ. 232/08

vista tal-fatt li m’ghandux il-pussess tal-bejt peress li huwa mikri ghand

il-konvenuti.

ll-kwistjoni dwar jekk |-istruttura tistax tigi sanzjonata

21. ll-konvenuti appellanti jargumentaw illi minkejja |-Enforcement
Order ma jfissirx li I-izvilupp ma jistax jigi sanat. Jghidu li fil-fatt hemm il-
proceduri sabiex dan isir. Jghidu li huwa perikoluz li din il-qgorti
tiddeciedi li l-istruttura ghandha titwagga’, ghax umbaghad jista’ jaghti I-
kaz li jigi dec¢iz mill-Awtorita™ li l-istruttura hija sanata. Din il-qorti
tosserva pero” li miz-zmien li harget |-Enforcement Order sa llum
ghaddew tmien snin u ma jidhirx li I-konvenuti hadu xi passi biex I-
istruttura tigi sanata. Il-perit tekniku stess fil-fatt osservat li “ma gewx
ipprezentati provi illi saret xi applikazzjoni sanatorja dwar il-washroom”.
Ghaldagstant din il-gorti ma tarax li hemm il-probabilita” li din I-istruttura

hemm ¢ans li tigi sanata fil-futur garib.

|d-data tal-kostruzzjoni: gabel jew wara |-1 ta’ Jannar 1993

22. ll-konvenuti appellanti jargumentaw ukoll illi [-istruttura giet

kostruwita qabel -1 ta’ Jannar 1993 u I-ligijiet tal-lppjanar stess

jipprovdu li ghalkemm tali struttura ma titgiesx li hija munita bil-permessi

ma jistax jigi ordnat it-twaqgiegh taghha. Din il-qorti pero’ ma tistax

tifhem kif ged isostnu li nbniet gabel I-1 ta’ Jannar 1993 meta mill-provi
jirrizulta li ttellghet wara li ttelighet il-washroom ta’ fuq il-Flat 1, u skont I-
istess numru ta’ applikazzjoni taghha din kienet fl-1993. Fi kwalunkwe
kaz l-atturi appellati ghandhom kull dritt jesigu li titnehha minn fuq il-

proprieta’ taghhom struttura li mhiex munita bil-permessi.

Decide

Ghal dawn il-motivi I-appell tal-konvenuti ged jigi michud u s-sentenza

appellata konfermata.

L-ispejjez taz-zewg istanzi ghandhom jithallsu mill-konvenuti appellanti.

Silvio Camilleri Giannino Caruana Demajo  Noel Cuschieri
Prim Imhallef Imhallef Imhallef

Deputat Registratur
mb

